
GOUVÈNÈ CUOMO SIYEN LEJISLASYON POU RANFÓSE SIPÓ POU FANMI 

VIKTIM ATAK TEWORIS YO  
 

Pwojè lwa anile manda komisyon an nan règleman sou asirans lavi  
 
 
Gouvènè Andrew M. Cuomo jodia te siyen lwa pou ranfòse sipò finansye pou fanmi 
viktim atak teworis yo.  Nouvo pwojè lwa ap pèmèt asirè yo egzante frè komisyon an ki 
gen rapò avèk acha asirans annwite pou fanmi yo ki afekte pa nenpòt atak nan Etazini, 
elaji sou lwa ki egziste deja sèlman pou pèmèt yon egzansyon pou fanmi yo ki te afekte 
pa atak 11 septanm lan.  
 
“Nouyòkè yo kanpe ansanm kèlkeswa lè trajedi frape,” te deklare Gouvènè Cuomo. 
“Pwojè lwa sa a ap pèmèt asirè yo pi byen sipòte moun yo ki afekte pa zak kriminèl 
teworis sa, e mwen fyè pou m siyen l an lwa.” 
 
Lè nou egzante obligasyon komisyon an, asirè yo ap anmezi pou ofri sèvis yo 
volontèman epi bay plis soulajman pou fanmi yo.  Pwojè lwa sa a (S.2152/A.2026) ap 
pèmèt egalman ke yo aplike egzansyon an a fanmi yo ki te afekte pa atak ki te fèt nan 
tan lontan.  
 
Senatè Tim Kennedy te deklare, "Lè yon atak teworis devastatè rive nan peyi nou an, 
kidonk anpil Ameriken ap chèche fason pou ede, e jodia, nap pran yon etap enpòtan 
nan fasilite èd pou fanmi ak viktim yo ki te soufri.  Lè nou pèmèt ajan asirans yo egzante 
yon frè komisyon paske li te bay ranbousman apre yon atak teworis epi bay ajan sa yo 
opòtinite pou travay volontèman pou fanmi sa yo, nap asire ke fanmi sa yo resevwa tout 
peni yo merite.   Nan non m ak tout fanmi viktim ak ajan yo, mwen remèsye Gouvènè 
Cuomo paske li te rekonèt enpòtans enpak a wo nivo lwa sa a, e paske yo deplase 
rapidman pou siyen l an lwa." 

Mannm Asanble Sean Ryan te deklare, “Kèlkeswa lè trajedi frape, Ameriken yo toujou 
ap chèche fason pou ede sitwayen yo epi ede yo rekipere.  Ajan asirans yo souvan vle 
egzante frè komisyon an sou strikti règleman pou fanmi viktim atak teworis yo ki te 
genyen règleman yo. Malerezman, lwa eta aktyèlman anpeche ajans asirans yo pou ofri 
legalman jès asistans sa a.  Ajan sa yo pa ta dwe gen risk pou pèdi lisans yo paske yo 
pa vle etann yon mezi konpasyon pou moun yo ki te andire laterè yon atak teworis. 
Pwojè lwa sa a se bon bagay nou dwe fè, e mwen remèsye Gouvènè Cuomo dèske li te 
siyen l an lwa.”  

